
KOMUNIKATË PËR SHTYP 

Hapet ueb-portali për industrinë e perimeve të përpunuara 
 

Me qëllim të mbështetjes së kompanive bujqësore në rritjen e kapacitetit konkurrues 
dhe shitjeve të tyre, Shoqata e përpunuesve të Maqedonisë (ShPM) e ka krijuar ueb-
portalin www.map.org.mk për pjesëmarrësit e zinxhirit furnizues të perimeve të 
përpunuara, me ndihmën e Programit AgBiz të USAID-it. Portali ofron qasje të lehtë në 
informimin e tregut, prezantimet dhe konkurrimin e përbashkët, me çka përmirësohet 
kapaciteti konkurrues dhe hapen mundësi të reja tregtare.  
 
“Kjo ide ka lindur nga nevoja për komunikim më efikas, bashkëpunim dhe vizibilitet më 
të madh të kompanive përpunuese nga Maqedonia. Portali do ta përkrahë zinxhirin 
horizontal dhe vertikal brenda industrisë, njëherazi duke i ndihmuar kompanitë në 
zhvillimin e mundësive të reja të shitjes” ka deklaruar Joseph Lessard, Drejtor i Zyrës së 
USAID-it për zhvillim ekonomik.  
 
Ueb-portali përfshin edhe vegla për ndërmjetësim, me të cilat i mundësohet 
pjesëmarrësve të zinxhirit furnizues të perimeve të përpunuara shpallja e sasive për 
shitje, në mënyrë individuale ose të përbashkët, këmbimi i prodhimeve të kërkesës ose 
ofertës, si dhe pranimi automatik i kërkesave të jashtme për tregti. Portali do t’i 
ndihmojë kompanitë në mbajtjen e hapit me zhvillimet e fundit të industrisë dhe rrjetit 
global, duke i avancuar lidhjet e fuqishme që tashmë janë krijuar mes kompanive 
përpunuese nga Maqedonia dhe ShPM me organizatat partnere dhe kompanitë e 
ndryshme nga rajoni dhe Bashkimi Evropian.  
 
 
SHËNIM PËR REDAKTORËT: 
USAID e ka përkrahur Shoqatën e përpunuesve të Maqedonisë që nga viti 2003. Programi AgBiz i 
USAID-it e ka angazhuar ”Macedonian Consulting Group” (MCG) si udhëheqës të kësaj 

mbështetje për zinxhirin e perimeve të përpunuara. Dy palët punojnë ngushtë me ShPM-në për 

implementimin e konceptit të Zinxhirit të integruar të furnizimit që në fund duhet të rezultojë me 

prodhueshmëri më të mire të zinxhirit furnizues, konkurrencës dhe nivelit të të hyrave për 

pjesëmarrësit e zinxhirit furnizues të perimeve të përpunuara.  
 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID është duke punuar me popullin e Maqedonisë për krijimin e vendeve të 
punës, përforcimin e institucioneve dhe praktikës demokratike, avancimin e edukimit të 
integruar dhe përgatitjen e nxënësve për forcën e punës. Këto nisma e përkrahin tranzicionin e 
Maqedonisë drejt demokracisë stabile dhe prosperuese. USAID siguron ndihmë ekonomike dhe 
humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/  
 


